
Rammer for planarbeidet 

 

 

Samandrag 
Planarbeidet skal leggje til rette for etablering av sentrumsnære bustader for alle 

livssituasjonar i eit blanda bumiljø med gode dele- og fellesskapsløysingar 

og sikre gode uteområde og gang/sykkelsamband for å redusere behov for transport 
med bil. Omsyn til klima og miljø er premiss for planarbeidet.  

REFERAT OPPSTARTSMØTE – Detaljreguleringsplan for Hove bustadfelt 

Møtestad:  Sogndal /teams Møtedato:  03.05.2022 

Deltakarar frå forslagstillar:  

Vegard Strand  

Deltakarar frå kommunen: MMW, BEL 

Framleggsstillar:   Å & Ø Utvikling AS Referat dagsett 01.06.2022,  

revidert 05.07.2022 

Godkjent av framleggsstillar: 07.07.2022 Plankonsulent:   Tippetue Arkitekter AS 

Arkivsaknr.: 2022/3023 

1  FRAMLEGGSSTILLAR SITT PLANINITIATIV 
 
Bakgrunnen for planinitiativet: 
Tippetue Arkitekter AS har på vegne av  Å & Ø Utvikling AS bedt om oppstart av planarbeid for 
regulering av g/bnr. 16/1 og 17/1 i Sogndal sentrum. Planinitiativet vert fremja med bakgrunn i eit 
ønskje om å utvikle ny bustadbebyggelse og tilhøyrande infrastruktur på dei aktuelle eigedomane. Det 
planleggjast for urban sentrumsbebyggelse i form av blokkar og rekkehus.  
 
Planinitiativ dagsett: 10.03.2022 
 
Tal einingar/bruksareal/volum/byggehøgder:  
Tal einingar:   ca. 76 bueiningar  
Bruksareal (BRA): ca. 9734 m2 BRA  
% - BRA:  139 – 162 % 
 
Volum: Det er foreslått ein bebyggelse med eit moderne og urbant utrykk, og med et volum og ein 
byggjehøyd som er tilpassa nærliggjande bebyggelse, landskapslinjer og tomtens terreng. 

 
 
Byggehøgder:  
Prosjektets byggehøyder er tilpassa bakenfor bebyggelse, og volum er tilpasset 
terrassert bebyggelse, men med et mer moderne og urbant uttrykk. ca. 47-58 m for blokk og 39 m for 
rekkehus  

Framleggsstillar sitt forslag til planavgrensing:  

 
 

2 STATUS I OMRÅDET 

2.1 Planar etter plan- og bygningslova 
Kommuneplanen sin arealdel, planID: 1420-KPL-2013001, vedteke14.11.2013.  
Aktuelt område er sett av til bustadområde.  

Områderegulering (pbl § 12-2), Leitevegen Nord, plan-id: 4640_1420-2010008, vedteke 
10.02.2011: Aktuelt område er regulert til bustadområde med avkøyrsle som vist på 
plankartet. 

Reguleringsplan for Kvartalet Gravensteinsgata - Hovevegen - Leitevegen- delvis erstatta, 
Plan-id: 1420-2007005, vedteke 2007  
 
Reguleringsplan for Hovsmarki, reguleringsendring for delar av Aarvoll-Hove, Plan-id: 1420-
1996009, vedteke 1996  
 
Kommunen kjenner til følgjande planarbeid i området:  
- Arealdelen til kommuneplanen 
- Detaljreguleringsplan for Hagebytunet  

Andre kommunale planar og rapportar 

• Sykkelplan for Sogndal sentrum 2013-2023, vedtak KS sak 10/13. 

• Hovudplan for trafikktrygging Sogndal kommune 2013-2016. 

• Overvassnorm for Sogndal kommune, 2013 

• Plan for oppfølging og utbygging av gangvegar/stiar og grøntkorridorar i Sogndal sentrum, 
2010  

• Kulturminneplan Sogndal kommune, 2013 

• Samfunnsplan for Sogndal kommune 2021-2030 

• Temaplan for naturmangfald, Del av arealplan for Sogndal kommune 2022-2032 

2.2 Regionale planar og føringar 

• Regional handelsføresegn for Sogn og Fjordane, 2019 

• Strategi for tettstadutvikling og senterstruktur, 2018-2022 

• Regional plan for klimaomstilling 2018–2021 

2.3 Statlege planretningslinjer og rikspolitiske retningslinjer 

• Statlige planretningslinjer for klima- og energiplanlegging og klimatilpassing 

https://www.sogndal.kommune.no/kommuneplan-sogndal-kommune.540336.nn.html
https://prod01.elementscloud.no/publikum/922121893/DmbMeeting/39
https://www.regjeringen.no/no/dokumenter/statlige-planretningslinjer-for-klima--og-energiplanlegging-og-klimatilpasning/id2612821/

• Statlige planretningslinjer for samordna bustad-, areal- og transportplanlegging 

• Rikspolitiske retningslinjer for å styrke born og unge sine interesser i planlegginga 

2.4 Andre vedtak for området 

• Arealdel til kommuneplan er under utarbeiding.  

• Nyleg vedteken samfunnsplan 

2.5 Tilhøve til overordna plan 
Innhaldet i private detaljreguleringsplanforslag må følgje opp hovudtrekk og rammer i 
kommuneplanens arealdel og områdereguleringsplan for Leitevegen Nord. Ved vesentlege avvik gjeld 
krava i pbl. §§ 4-1 og 4-2 andre ledd. (jf. pbl. § 12-3).  
  
Areal- og kvalitetskrav for uteopphaldsareal i arealdelen til kommuneplanen vert gjeldande framfor 
føresegn i områdereguleringsplanen. Der arealdelen til kommuneplanen elles har meir utfyllande 
føresegn enn områdeplanen vert arealdelen gjeldande.  

3 PREMISS FOR DET VIDARE PLANARBEIDET 

3.1 Type plan 
Detaljreguleringsplan  
 

3.2 Arealformål 
Bustad med tilhøyrande infrastruktur, uteopphaldsareal, leikeareal og grønstruktur.   
Vidare arealføremål og underføremål vert avklart gjennom planarbeidet.  
 

3.3 Klima og miljø  
Klima og miljø er premiss for alt me gjer i Sogndal kommune, jf. Samfunnsdelen til kommuneplanen og 
planprogram for ny arealdel. Dette må gjenspeles i alt planarbeid i kommunen. Planarbeidet må gjere 
greie for korleis dette planframlegget har teke omsyn til klima og miljø, gjennom utforming og 
realiseringa av planen.  
 
Planarbeidet må leggje til rette for gode dele- og fellesskapsløysingar. Nye bustadområde skal legge 
til rette for at gang- og sykkel blir hovudalternativ for transport til daglege gjeremål.  
Planarbeidet bør oppmode om fossilfrie byggjeplassar, klimavenleg materialbruk og energibruk, jf.  
prinsipp for arealbruk, utdrag frå samfunnsdelen.  
 

3.4 Bygningsstruktur 
Reguleringsplanar skal definere rammer for heilskapleg utforming av byrom, grøne samband og 
trafikkløysingar innanfor tilgrensande område. I fortettingsprosjekt skal det takast stilling til heilskapen i 
bygningsstrukturen. Der høg tettleik gir brot med eksisterande karakter i bygningsstrukturen, skal 
utbyggingsprosjekt tilføre nye kvalitetar til området. Særskild gatar og plassar for opphald ute skal ha 
høg kvalitet, jf. arealdelen punkt 1-8 om tettstadsutforming og arkitektur.  
Iht. områdeplanen kan feltet planleggjast med ein kombinasjon av rekkje og leilegheitsbygg.  
 
Det må gjennom planarbeidet gjerast greie for korleis den fremja bygningsstrukturen vert tilpassa 
landskap, typografi og eksisterande bebyggelse. Bygningsstrukturen må ha ei utforming, storleik og 
plassering som bidreg til at bebyggelsen ikkje verker voluminøs og dominerande. Bustadstrukturen 
bør delast opp av passasjer og grøne felles uterom og samlingsplassar. Det er ein del stigning i 
terrenget, omsynet til landskapsinngrep, universell utforming andre kvalitetar må utgreiast.  
Planarbeidet bør leggje til rette for varierte bygningstypar og bustadstorleik.  
 
Planframlegget må syne vurderingar av ulike utbyggingsalternativ for området. Det må gå fram av 
planomtalen kvifor regulert bygningsstruktur, både i plassering, utforming og typologi, vert den beste 
løysinga å gå vidare med. Utforming av bygningsstrukturen må vurderast i det vidare planarbeidet, 
gjennom sikt- og høgdeanalyse, sol/skygge og volumstudiar. 
 

https://www.regjeringen.no/no/dokumenter/Statlige-planretningslinjer-for-samordnet-bolig--areal--og-transportplanlegging/id2001539/
https://www.regjeringen.no/no/dokumenter/rikspolitiske-retningslinjer-for-a-styrk/id519347/
https://www.sogndal.kommune.no/getfile.php/4870111.2665.jpuimtpksblqzl/Prinsipp+for+arealplanen.pdf

3.5 Arkitektur og estetikk 
Nye bygningar, anlegg og landskapstiltak skal utformast slik at eksisterande særpreg og kvalitetar vert 

ivareteke. Arkitektur og landskapsarkitektur skal verte omtala som eige tema i alle reguleringsplanar.  

 

Det må gjennom planframlegget gjerast greie for korleis utforming, materialval og farger passar inn i  

området. Samanhengande bebyggelsen bør brytast opp i mindre volum gjennom variasjon i 

byggehøgd, fasade, materiale og fargar. Planframlegget må gjere geie for val av miljøvenlege 

materiale på bygningar og anlegg. 

 

3.6 Byggehøgder  
Det er ikkje fastsett byggehøgder i områdeplan eller kommuneplanen. Det vert viktig å legge vekt på å 

tilpasse omfang, høgde og utforming av bygningar og anlegg til omgjevnadene. Toleevna for området 

må vurderast nøye. Både nær- og fjernverknad vil vere viktig å illustrere og vurdere. 

Byggehøgder avklarast gjennom sikt- og høgdeanalyse, sol/skygge og volumstudiar. Framlegg til 
utbyggingsmønster må ivareta viktige siktlinjer. Planarbeidet bør sikre ei variasjon i byggehøgd innad i 
feltet.  
 

3.7 Grad av utnytting 
Det er ikkje fastsett krav til grad av utnytting for område B6 i områdeplanen.  
Arealdelen har føresegn om at ein ved regulering av meir enn 6 dekar i eksisterande bustadføremål, 
skal det vere ein arealutnytting på min 6 bueiningar per dekar for område sett av til nytt byggjeareal i 
planframlegget.  
 
Planframlegget må kome med framlegg til regulering av heile område B6, inkludert eksisterande 
bebyggelse. Grad av utnytting for området må vurderast i det vidare planarbeidet, der anna naudsynt 
infrastruktur, gode felles uteopphaldsareal, leikeareal og grønstruktur vert førande for fastsetting av 
grad av utnytting. 
 

3.8 Uteopphaldsareal 
Uteopphaldsareal vert eit viktig moment i planarbeidet. I heile området som ligg langs Leitevegen – 

Markavegen – Navarsetevegen manglar det områdeleikeplassar. Av planomtalen til områdeplanen er 

det tekt frem at gode større felles uteområde er mangelvare i området. Ein reguleringsplan skal tilføre 

kvalitetar til området og til dei som skal bu i det nye bustadfeltet som reguleringsplanen legger til rette 

for. 

 

Det må gjennom planarbeidet gjerast greie for korleis areal- og kvalitetskrav til uteopphaldsareal 

(privat, felles, nærleikeplass og områdeleikeplass) i arealdelen til kommuneplanen vert ivareteke. 

Krav til leikeareal kjem primært i tillegg til felles uteopphaldsareal. Det planleggjast for over 15 

bueiningar og planarbeidet må såleis leggje til rette for områdeleikeplass i tillegg til nærleikeplass(ar), 

jf. Arealdelen til kommuneplanen. Områdeleikeplass bør løysast innadd i planområdet.  

 

3.9 Grønstruktur og landskap 
Samanhengande grøn og blå infrastruktur skal takast i vare og styrkast, for å ivareta biologisk 
mangfald, klimatilpassing ved å handtere overvatn og etablere trivelege friluftsområde for leik og 
rekreasjon.  

Deler av planområdet er i AR5 registrert med fulldyrka jord. Planarbeidet bør omtale vidare nytte / 
gjenbruk av matjorda, jf. prinsipp for arealbruk, utdrag frå samfunnsdelen., punkt 28.  
 
Deler av planområdet er i temaplan for naturmangfald kartlagt som viktig grøn infrastruktur i tettstaden. 
Den grøne infrastrukturen utgjer areal og landskapselement som er særleg viktige som leve- og 
forflyttingsområde for artar eller viktige områder for sentrale økologiske prosessar. Å ta vare på og 
utvikle grøn infrastruktur er difor eit viktig tiltak for å ivareta økologiske samanhengar i landskapet. 
 
Det må setjast av eit samanhengande område med grønstruktur gjennom planområdet i aust (frå sør 
til nord). Her er det i dag eit område med blanding av krattskog, større trær og stein/fjell i dagen.  
Planarbeidet kan sjå på moglegheita for om området gjennom enkel tilrettelegging kan nyttast som eit 
friluftsområde for leik og rekreasjon. 

3.10 Sjø og vassdrag 
Der planområde rører ved bekk eller elv skal retningsliner for forvaltning av vassdrag leggast til grunn 

for utarbeiding av planframlegg. Eksisterande bekker skal sikrast så nær opptil sin naturlege form som 

mogleg. Det går ikkje elver gjennom planområdet. Aust i planområdet er det eit vassig som 

planarbeidet må ta omsyn til. Sjå elles punkt om overvasshandtering 3.18. 

 

3.11 Naturmangfald 
Prinsippa i naturmangfaldslova §§ 8 til 12 skal leggast til grunn som retningslinjer i alle sakar. Kvar 

paragraf skal svarast ut i planarbeidet. 

 

Planarbeidet må sikre eit samanhengande felt med grønstruktur gjennom planområdet. Større trær og 

fruktrær bør og kartleggjast og sikrast gjennom planarbeidet. jf. punkt 3.9.  

 

3.12 Kulturminner, kulturmiljø og landskap 
Kulturminne skal undersøkast og det skal synast korleis utbyggar har søkt å ivareta dette gjennom 
planframlegg. Kulturminneplan for Sogndal kommune 2013 skal leggjast til grunn. 
 
Hove garden har SEFRAK-registrerte gardsbygg. Planområdet inneheld frukthagar og eldre 

steinmurar som skaper terrasserte og gangbare nivåforskjeller i terrenget. Planarbeidet bør vurdere 

korleis kulturhistoriske element og landskapstrekk i området kan vidareførast/ takast i vare gjennom 

utforming av nytt bustadområde, til dømes gjennom uteområde/grønstruktur og/eller gjennom 

arkitektur / estetikk.  

 

3.13 Samferdsle  
Vurderingar av tilkomst til planområdet og parkeringsløysing vert viktige moment i planarbeidet.  
Det skal takast særleg omsyn til trafikksikre snarvegar, gang- og sykkelsamband. 
 
Planframlegget må syne korleis området bidreg til å redusere behov for transport med bil, og legg til 
rette for gåande og syklande som hovudframkomstmiddel. Det må leggjast til rette ein stor auke i tal 
mjuke trafikkantar, både sommartid og vintertid. Kommunen har mål om å sikre areal til saumlause 

https://www.sogndal.kommune.no/getfile.php/4870111.2665.jpuimtpksblqzl/Prinsipp+for+arealplanen.pdf
file:///C:/Users/BirgitteEitremLandma/Downloads/Temaplan%20for%20naturmangfald%20(4).PDF

forbindelsar for gåande og syklande mellom sentrumsområde, bustadområde, skule, barnehage og 
fritidsaktivitetar. Nye bustadprosjekt er sentrale for å etablere manglande lenker.  
 
Planframlegget må leggje til rette for ein trafikktrygg forbindelse for gåande og syklande gjennom 
området frå aust til vest, som er kopla til andre gang/sykkel-samband og snarvegar i området. Både 
for å sikre trygg skuleveg til/frå Trudvang og Kvåle for born og ungdom, og for å sikre lågterskel 
turvegar utan trafikk i sentrum.  
 

     
Foto over syner manglande strekning for samanhengande forbindelse gjennom området som må 
løysast gjennom planframlegget. Planarbeidet må i tillegg leggje til rette for vertikale snarvegar 
gjennom planområdet, mellom Markavegen og Hovsmarki/Leitevegen.  
 
Kommunen ber framleggsstillar sjå på ulike alternativ for tilkomst, ein bør forsøke å halde tal 
avkøyrsler til planområdet til eit minimum. Planarbeidet må gjere greie for korleis kravet til vegstandard 
er løyst, og behov for eventuelle fråvik frå krava. Det må leggjast til rette for lading av el-bil og el-
sykkel. 
 
Krav i arealdelen til kommuneplanen kap. 1-6 om transport er førande.  
 

3.14 Parkering 
Planinitiativet legg opp til i garasjeanlegg under blokkbebyggelsen og overflateparkering ved 

rekkehusa. 

Som utgangspunkt skal parkering og trafikkløysingar leggjast slik at ein i størst mogleg grad oppnår 

bilfrie tun og uteareal i bustadområdet. Det må gjennom val av plassering og utforming av 

parkeringsløysing gjerast greie for korleis framlegget bidreg til å redusere behov for transport med bil, 

og korleis framlegget legg til rette for gåande og syklande. 

Parkeringskrav for personbil og sykkel i arealdelen til kommuneplanen er førande. 

I kommuneplanen er det teikna to samferdslelinjer med tilhøyrande føresegn i planområdet, for 
tilkomst til eit framtidig offentleg parkeringsanlegg under bakken som skal tene sentrumsområdet. 
Dette anlegget er ikkje endeleg avklart ved tidspunkt for oppstartsmøte. Om det vert aktuelt med eit 
framtidig parkeringsanlegg i området må avklarast gjennom politisk prinsippavklaring etter sommaren 
2022. Det kan varslast oppstart av planarbeidet før prinsippvedtak. Fram til prinsippavklaring om 
parkeringsanlegg er avgjort, må planarbeidet ta omsyn til dei framtidige planane i arealdelen. 
  

3.15 Universell utforming 
Universell utforming skal løysast i tråd med kommuneplanen og TEK17. Praktisk løysing for universell 
utforming må utgreiast og vurderast opp mot andre omsyn. 

3.16 Nærmiljø og folkehelse 
Planarbeidet skal leggje til rette for gode bustader for alle livssituasjonar og eit blanda bumiljø med 
gode dele- og fellesskapsløysingar, og sikre gode uteområde og gang/sykkelsamband.  

Det bør planleggjast for ein variert bustadstorleik med bueiningar med storleik for einslege og opp til 
familiestorleik. Planarbeidet bør vurdere å inkludere fellesskapsløysingar, til dømes felles allrom, 
hagestove, felles, grønsakhage, leikeområde inne, gjestehybel, jf. prinsipp for arealbruk, utdrag frå 
samfunnsdelen., punkt 4-6.  
 
Det må gjennom planarbeidet vurderast om det er naudsynt med støyreduserande tiltak.  
 
Rikspolitiske retningslinjer for barn og planlegging skal leggast til grunn for all planlegging.  
Det skal takast særleg omsyn til trafikksikre snarvegar, gang- og sykkelsamband og gode og varierte 
aktivitetsområde. 

 
Planarbeidet må sikre GS-/turveg gjennom planområdet samt vertikale snarvegar , jf. punkt 3.9 og 
3.13 over.   
 

3.17 Risiko og sårbarheit 
Det må utarbeidast ROS- analyse som viser alle tilhøve av risiko og sårbarheit som har verknad for 
om arealet er eigna til utbyggingsføremål, og eventuelle endringar i slike tilhøve som følgje av 
planlagd utbygging. Der ROS-analyse syner at det er naudsynt med vidare utgreiing, må dette vere 
utarbeidd før 1.handsaming. Det skal takast omsyn til framtidige klimaendringar, og dimensjonerast for 
ei auke i nedbør på 20% jf. klimaprofil for Sogn og Fjordane (NVE/Statsforvaltaren).  

Planarbeidet skal leggje til grunn Sogn brann og redning IKS sitt dimensjoneringsgrunnlag for tilkomst 
for brannbil, og få aksept for dei valde løysingane. 
 
Område ligg innanfor sone med potensiell fare for:  

- Aktsemdsområde jord- og flaumskred (brun skravur) 
- Aktsemdsområde marin leire (blå skruvar)  

 

 
NVE har i 2017 utført ein skredfarerapport for områder i Sogndal kommune. Det må gjennom ROS-
analyse og ut frå plassering av bygg, infrastruktur og uteområde avklarast om rapporten frå 2017 
dekker planområdet og det er naudsynt med vidare utredning av reell fare (jord- flaumskred og marin 
leire) i området.  

Det må gjennom ROS-analyse i tillegg avklarast om det er naudsynt med vidare undersøkingar og 
tiltak for radonstråling i planområdet.  
 
Støykrav i arealdelen til kommuneplanen skal følgjast, jf. punkt 1-7 Miljøkvalitet og samfunnstryggleik, 
bokstav b. Støytilhøva innom- og utomhus må vere tilfredsstillande. Miljøverndepartementet sine 
retningslinjer for støy i arealplanlegging, T-1442, skal leggast til grunn. Austre del av planområdet er 
omfatta av gul støysone frå Riksveg 5. Innanfor gul støysone kan støyutsette bygningar verte vurdert, 
dersom avbøtande tiltak gir tilfredsstillande støytilhøve, jf. arealdelen til kommuneplanen. Det må 
gjennom ROS – analyse avklarast om det er naudsynt med vidare støyutredning og støyreduserande 
tiltak for resten av planområdet.   

https://www.sogndal.kommune.no/getfile.php/4870111.2665.jpuimtpksblqzl/Prinsipp+for+arealplanen.pdf
https://www.sogndal.kommune.no/getfile.php/4870111.2665.jpuimtpksblqzl/Prinsipp+for+arealplanen.pdf

3.18 Vatn, avlaup og overvasshandtering 
Alle framlegg til reguleringsplanar skal vise korleis handtering av vatn, avlaup og overvatn skal 
løysast, jf. Arealdel til kommuneplan punkt 1-7 f). 
 
VA plan 
VA-planen skal gjere greie for løysing av vassforsyning, avlaup og slokkevatn. VA-planen skal vere eit 
styringsreiskap for detaljprosjektering av framtidig utbygging. VA-planen skal leverast saman med 
planframlegg til 1. handsaming. Vedlagd notatet ligg kart over kommunale VA-leidningar i området, og 
kapasitet på kommunale VA-leidningar og brannvassuttak i området.  
 
Overvassplan 
Sogndal kommune sin overvassnorm (2013) skal leggast til grunn. Det skal takast omsyn til framtidige 
klimaendringar, med eit påslag for auke i nedbør på 20% jf. klimaprofil for Sogn og Fjordane. 
Overvassplan skal vere godkjend av eining for teknisk drift før den vert levert saman med 
planframlegget til 1. handsaming. 
 
 
Uttale frå VA- avdelinga  
Vatn: 
Planområdet kan forsynast med vatn frå Leitevegen sør for feltet, og vil kunne forsyne øvste etasje 
som skildra med ca. 4 bar vasstrykk. Dette er tilstrekkeleg. 
 
Eksisterande leidning mellom Gravensteinsgata og planområdet er ein Ø110 og vil ikkje ha 
tilstrekkeleg kapasitet for naudsynt sløkkevassmengd. For å oppnå tilstrekkeleg kapasitet må det 
leggjast nye røyr med større dimensjon frå Gravensteinsgata til planområdet. Dette må inngå i 
prosjektet.  
  
Kommentar: I samband med pågåande oppgradering av Gravensteinsgata skal det leggjast nye VA-
leidningar ila 2022. Framleggsstillar kan vurdere å kople seg på her no. Me rådar til å ta kontakt med 
VA-avdelinga i kommunen for avklaring rundt dette så fort som mogleg.   
 
Spillvatn: 
Eksisterande 160 mm spillvassleidning (PVC, byggjeår 2004) i Leitevegen skal ha tilstrekkeleg 
kapasitet til dei 76 nye bueiningane som er skildra i planinitiativet. 
 
Overvatn 
Overvassløysinga til reguleringsplanen må skildrast i samsvar med overvassnorma til Sogndal 
kommune. Dimensjonerande gjentaksintervall for overvassløysing skal vera min. 20 år, og 
dimensjonerande gjentaksintervall for flaumvegar skal vera min. 200 år. 
  
Eksisterande kommunal OV-leidning (Ø315 mm PVC) i Leitevegen går via eit Ø400 mm PVC-røyr i 
Hovevegen til Ø475 mm utsleppsleidning ved Hofslund hotell. Restkapasitet må kartleggast av 
fagkyndig for at kommunen skal vurdera kva maksimal mengde feltet kan få sleppa på OV-nettet. 
 

3.19 Energiløysingar 
I byggjeområde utanfor konsesjonsområde for fjernvarme og prosjekt som ikkje er tilknytt fjernvarme 
skal anna energikjelde for oppvarming enn elektrisitet vurderast. Det skal og spesielt takast omsyn til 
energibruk ved lokalisering og utforming av byggjeområdet, og til bruk av alternative fornybare 
energikjelder.  
 
Planområdet er innenfor hensynsområde «konsesjonsområde for fjernvarmeanlegg,» 
som medfører krav om tilknytning. Framleggsstillar må ta kontakt med konsesjonær Sognekraft om 
tilknyting.  
 

3.20 Renovasjon 
Det skal gå fram av planframlegg til 1. handsaming korleis oppsamling og tøyming av avfall er tenkt 

løyst, i tråd med retningslinjer frå renovasjonsleverandør (SIMAS). Framlegg til plassering og 

køyremønster for renovasjonsbil skal visast på illustrasjonsplan, og dimensjonerast ut i frå rettleiande 

norm frå SIMAS. 

4 UTGREIINGAR 
4.1 Rapportar  

 

Tema  

Støyrapport Må vurderast om naudsynt gjennom ROS-
analyse  

Skredfarerapport ROS-analyse må avklare om skredfarerapport 
NVE 2017 er dekkende for planområdet eller 
krav om vidare utredning av reel fare  

Flaumfarerapport Må vurderast om naudsynt gjennom ROS 
analyse. Kan truleg handterast i overvassplan. 

Overvassplan og VA-plan  

Kulturminneundersøking  Må avklarast med fylkeskommunen 

Alternativsvurdering av bygningsstruktur   

Sol/skugge analyse  

Volumstudiar  

Sikt- og høgdeanalyse  

Radon   Må vurderast gjennom ROS analyse 

Marin leire/kvikkleire – trygg byggegrunn Må vurderast om naudsynt gjennom ROS 
analyse, jf. kart med aktsemdsområde for marin 
leire 

 

4.2 Konsekvensutgreiing  
Planinitiativet fremmes i samsvar med overordna planer; områdereguleringsplan for 
Leitevegen Nord og KPA 2013 – 2023 
 
Forslagsstillar konkluderer i planinitiativet med at planarbeidet ikkje fell inn under verkeområdet for §§ 
6 og 8 i forskrift om konsekvensutgreiing. Kommunen stiller seg bak vurderingane, og konkluderer at 
planarbeidet ikkje utløyser krav om konsekvensutgreiing 
 

4.3 Planprogram 
Ikkje aktuelt, jf. 4.2. 

5 REGULERINGSFØRESEGN 
5.1 Rekkefølgjekrav 
Førebels vurdering: 

- Opparbeiding av Leike- og uteopphaldsareal  

- Parkering 

- GS-/turveg frå aust til vest gjennom planområdet  

- Svarevegar 

5.2 Utbyggingsavtale  
Utbyggingsavtale er føresett inngått før igangsettingsløyve vert gjeve, der utbygging i høve vedteken 
plan med tilhøyrande føresegner også føresett bygging av offentlege anlegg og/eller tilpassing til slike 
anlegg.  

6 KART OG PLANAVGRENSING 
6.1 Planavgrensing 
 
Framleggsstillar sitt framlegg til planavgrensing:   

Planavdelinga sitt framlegg til planavgrensing: 
Planavdelinga har blitt kontakta av Rolf Sande, eigar av gbnr 16/1/8, med førespurnad om å bygge ut 

ein ny eining på gbnr. 16/1/8. Eigedomen er omfatta av reguleringsplan for Hovsmarki. 

reguleringsendring for delar av Aarvoll-Hove, vedteken i 1997. Området er regulert til bustad i område 

B1. Område B1 er regulert med 6 bueiningar, men berre 5 av dei vart bygd i år 2000. Det er ønskje om 

å bygge ein 6. bueining her no. Reguleringsplanen er av eldre dato og det vert naudsynt med ny 

regulering for realisering av den 6. bueininga.  

Eigar av gbnr 16/1-8 sitt framlegg til avgrensing av tilleggsareal til detaljreguleringa:  

 

Gbnr. 16/1/7 og 15/3/5 er felleseige (sameige) for Markavegen 29, 31, 33, 35 og 37. For regulering av 
den 6. bueininga på gbnr 16/1/8, ønskjer eigar å nytte avkøyrsle via sameigearealet til ny regulering av 
tomt. Det er ønskjeleg med parkering for 2 bilar og syklar må skje på taket av bustaden i flukt med 
avkøyrsla.  Det er tenkt å regulere for ein bueining utan utleige med 3 underetasjar på bustaden. 
 
Kommunen har samordningsplikt for planarbeid og ser det som tenleg å innarbeide regulering av ein 

ny bueining på gbnr. 16/1-8 i reguleringsplan for Hove. Om framleggsstillar ikkje har innvendingar mot 

dette ber me om at dette området vert inkludert i planarbeidet. Reguleringa av område B6 og gbnr. 

16/1-8 må samordnast mellom tiltakshavarane sjølve. Kommunen ønskjer eit samla framlegg til 

reguleringsplan via plankonsulent Tippetue arkitektar. 

For regulering av ny bueining på gbnr. 16/1/8 må ein halde seg innanfor eksisterande 
eigedomsgrenser. Delar av sameiget på 16/1/7 må takast med i planavgrensinga for å løyse tilkomst. 
Sameiget sine rettigheiter på gbnr 16/1/7 og tilhøve til eksisterande plan (Hovsmarki, 
reguleringsendring for delar av Aarvoll-Hove) må sikrast gjennom planframlegget. Friområdet på 
nedsida av gbnr 16/1/8 skal sikrast. Areal og kvalitetskrav i arealdelen til kommuneplanen vert førande  
for regulering ny bueining. Planframlegget må syne korleis krav til uteopphaldsareal og parkering vert 
løyst. Utforming, materialval og fargar må harmonisere med tilgrensande bustadmiljø. 
 
I tillegg til å inkludere deler av gbnr. 16/1/8 og 16/1/7, ser planavdelinga det som fornuftig å inkludere 
gbnr. 16/25, 16/1/4, 16/46, 16/62. Dette er i hovudsak eigedomar med eksisterande bustadhus som i 
samband med reguleringsplanprosessen i Hove og gbnr. 16/1/8 vert naturleg å ta med i planområdet.  
Gbnr. 16/46 og gbnr. 16/62 er i områdeplanen regulert til bustadområde B4. Området må regulerast i 
samsvar med dei føringar områdeplanen sett for område B4.  

Planavdelinga ser det samstundes som fornuftig å inkludere gbnr. 15/3 og deler av gbnr. 15/18 for å 
vurdere avkøyrsel og kryssløysing til planområdet, og for å legge til rette for bustader på den ubygde 
delen av eigedomane. Dette vil truleg skjerme for støy frå riksvegen. 
 
Planavdelinga sitt framlegg til planavgrensing:  

 
 
Planen vil heilt/delvis erstatte/endre følgjande planar: 

1. Plan-id: 1420-2010008: Områdereguleringsplan for Leitevegen nord, 2011  
2. Plan-id: 1420-2007005: Reguleringsplan for Kvartalet Gravensteinsgata - Hovevegen - 

Leitevegen- delvis erstatta, 2007  
3. Plan-id: 1420-1996009: Reguleringsplan for Hovsmarki, reguleringsendring for delar av 

Aarvoll-Hove, 1996  
 

6.2 Plannamn 
Følgjande plannamn skal brukast på alle plandokument: Detaljreguleringsplan for Hove 
 

6.3 PlanID 
Vert tildelt etter melding om oppstart av planarbeid.  

 

6.4 Kartgrunnlag 
Bestilling av basiskart må gjerast gjennom kartbutikken Infoland eller tilsvarande leverandør. Ved 
innsending av planframlegg til 1. handsaming skal ikkje basiskart vere eldre enn 6 mnd.  

 

6.5 Eigedomstilhøve 
Eventuell justering av eigedomsgrenser bør skje i løpet av planprosessen og gå fram av framlegg til 
plankart. Avdeling for oppmåling kan bidra med rettleiing i dette arbeidet.  
 
En bør vurdere om det er naudsynt å avklare uklåre røde og lilla eigedomsgrenser i utsnitt under, ta 
kontakt med oppmålingsavdelinga i kommunen. Grøne grenser kan fint nyttast i planarbeidet som 
gjeldande grenser.  

7 MEDVERKNAD 
Framleggsstillar skal legge til rette for aktiv medverknad. Aktuelle tiltak utover lova sitt minstekrav skal 
vurderast fortløpande. All medverknad skal dokumenterast.  

8 KONKLUSJON 
Oppstart av reguleringsplanarbeid vert tilrådd  
Partane er einig om følgjande viktige føringar for planarbeidet:  

- Det vert prinsippavklaring etter sommaren 2022 der endeleg avgjerd om framtidig 
parkeringsanlegg under bakken vert lagt fram. Det kan varslast oppstart av planarbeidet 
før prinsippvedtak er fatta, men planarbeidet må fram til avgjersla er klar, ta omsyn til 
mogleg framtidig parkeringsanlegg under bakken.  

 
 

8.1 Felles plan- og byggesaksprosess (jf. pbl § 1-7, 12-15 og 21-4) 
Ikkje aktuelt  

9 FRAMDRIFT OG VIDARE SAKSGANG 

 

9.1 Kunngjering og varsel om oppstart av planarbeid 
Planavgrensinga bør vere endeleg avklart før oppstart av planarbeid vert kunngjort og varsla.  

 
Referat frå oppstartsmøtet skal leggast på kommunen, og eventuelt plankonsulenten sin nettside 
saman med dei andre dokumenta som er aktuelle til kunngjering av oppstart planarbeid. Aktuelle 
høyringsinstansar skal veljast frå kommunen sin høyringsliste som ligg vedlagd. Kommunen ved 
eining for plan og forvaltning, og eining for teknisk drift skal alltid varslast via 
postmottak@sogndal.kommune.no.   

 

9.2 Planforum 
Planinitiativet er i samsvar med overordna plan og er vurdert til ikkje å gripe inn i statlege eller 

regionale sektoransvar i særleg grad. Vi vurderer difor at det ikkje er trong for møte i planforum. 

 

9.3 Dialog 
Planavdelinga ønskjer ein god og konstruktiv dialog før planframlegget vert levert til 1. handsaming. 
Utover kontakt per telefon og e-post, er det tilrådd å gjennomføre minst eitt arbeidsmøte. Dette bør 
gjennomførast etter høyringsfrist for varsel om planoppstart. Materiale for gjennomgang i møte bør 
leverast minimum 1 veke før møte.  

 

mailto:postmottak@sogndal.kommune.no

9.4 Eventuelt nytt oppstartsmøte 
Dersom oppstart av planarbeid ikkje er dokumentert kunngjort innan 6 mnd etter oppstartsmøtet vart 
gjennomført, vert saka avslutta og nytt oppstartsmøte må haldast før kunngjering av oppstart. 
Tilsvarande gjeld der komplett planframlegg ikkje er motteke innan 1 år etter oppstartsmøte vart 
gjennomført. Det blir i så fall kravd nytt gebyr for oppstartsmøte.  

 

10 GEBYR 
Me viser til Sogndal kommune sitt gebyrregulativ, Lenke til gebyrhefte: 

 

Endeleg utrekning av gebyr vert gjort på grunnlag av satsane som gjeld på det tidspunktet 

planmaterialet vert levert for handsaming. Førebels utrekning på kva planarbeidet vil koste ut 

frå avklart planavgrensing og innhald i planframlegget:  

Teneste Kode Omfang Pris 

Oppstartsmøte 2.2.4 10 000-19 999 m2 11M 

Grunngebyr for 

detaljregulering: 

Grunnareal 

Bruksareal 

2.3.5  

 

10 000-19 999 m2 

5000 - 9999 m2 

BRA 

 

 

37M 

25M 

Sum:   73 M 

Gebyr: 1 M = 1342 73M 97 966,- 

 

Faktura for handsamingsgebyr sendast til: Fyll ut 

Adresse:  

Org.nr. :  

11 KRAVSPESIFIKASJON 
Det er ein føresetnad for kommunen sitt arbeid med både utlegging av planframlegg til offentleg 
ettersyn, og påfølgjande handsaming med oversending av planframlegget til politisk handsaming, at 
planframlegget er komplett i medhald av vår kravspesifikasjon, jf. vedlegg.  

12 FAGKYNDIG PLANKONSULENT 
Det er ein føresetnad at plankonsulenten har tilstrekkelege kunnskapar om plansystemet og 
prosessane, og kunnskap om framstilling og verknadar av plankart, føresegn og planomtale.  
Når plankonsulent og framleggsstillar godkjenner dette referatet vert det lagt til grunn at krava til 
fagkyndigheit i plan- og bygningsloven § 12-3 er oppfylt.  
 

13 PLANDOKUMENT TIL 1. HANDSAMING 
Førebels er det vurdert at følgjande dokument skal inngå i leveranse for komplett planframlegg til 1. 
handsaming: 
  

Plankart 

Føresegn 

Planomtale 

Merknadsskjema og –kart 

Illustrasjonsplan 

Snitt og oppriss 

Fotomontasje, perspektiv 

Sikt- og høgdeanalyse 

Volumstudiar 

https://www.sogndal.kommune.no/prisar-a-aa.517747.nn.html

Sol- og skuggeillustrasjonar 

Lengde- og tverrprofilar veg 

ROS-analyse samt naudsynte 
rapportar/ utgreiingar  

VA-plan med overvassplan  

Kulturminneundersøkingar 

Gebyrgrunnlag i skjema 

 
 
Vedlegg:  
Planavgrensing  
Kart over VA-leidningar. Skal ikkje distribuerast vidare. 
Liste over høyringspartar  
Kravspesifikasjon  
Mal planomtale 
Mal føresegn 
Mal merknadsskjema 
Naboliste  

Overvassnorm Sogndal kommune 

Sogn brann og redning sin rettleiar 

 

http://www.sogndal.kommune.no/getfile.php/2849429.1687.vxtvxrbypf/Overvassnorm+Sogndal+kommune.pdf
http://www.sognbrann.no/getfile.php/4264479.2055.pwjwksbmqtujjm/Retningslinjer+for+tilrettelegging+for+rednings-+og+slokkemannskap+i+SBRIKS+pr+4+apr+2018%5B1%5D.pdf

